
Мазкур тадқиқотда бақа (Bufo 
viridis), кобра (Naja oxiana), чархилон 
(Echis carinatus multisquamatus) ва 
кўлвор илон (Vipera lebetina turanica) 
заҳарларининг антиоксидант фаол-
лиги 2,2-дифенил-1-пикрилгидразил 
(DPPH) радикалини сўндириш ҳамда ка-
ламуш жигари липосомаларида липид 
пероксидланишини ингибирлаш усулла-
ри ёрдамида баҳоланди. Тадқиқот на-
тижалари барча текширилган заҳар-
лар маълум даражада антиоксидант 
фаолликка эга эканлигини кўрсатди. 
DPPH усули бўйича чархилон заҳари энг 
юқори эркин радикалларни сўндириш 
фаоллигини намоён этган бўлса, липид 
пероксидланишини ингибирлаш таҳли-
лида кобра заҳари юқори самарадорлик 
кўрсатди. Турли экспериментал мо-
делларда кузатилган фарқлар заҳар-
лар таркибидаги биологик фаол ком-
понентларнинг таъсир механизмлари 
турлича эканлигини кўрсатади. Олин-
ган натижалар илон ва бақа заҳарлари 
таркибида антиоксидант хусусиятга 
эга бирикмалар мавжудлигини тас-

диқлайди ҳамда уларни табиий биоло-
гик фаол моддалар манбаи сифатида 
янада чуқур ўрганиш зарурлигини кўр-
сатади.

Калит сўзлар: антиоксидант фа-
оллик, DPPH, липид пероксидланиши, 
илон заҳари, бақа заҳари, Naja oxiana, 
Echis carinatus multisquamatus, Vipera 
lebetina turanica, Bufo viridis.

Кириш. Оксидловчи стресс юрак-
қон томир, нейродегенератив, эндо-
крин, яллиғланиш ва онкологик ка-
салликлар ривожланишининг муҳим 
патогенетик омилларидан бири си-
фатида қаралади. Шу боис эркин ра-
дикалларни самарали нейтраллашга 
қодир бўлган янги табиий антиокси-
дантларни излаш замонавий биология 
ва тиббиётнинг устувор йўналишлари-
дан бири ҳисобланади [1].

Табиий биологик фаол бирикмалар 
орасида ҳайвонлар заҳарлари алоҳида 
қизиқиш уйғотади. Илон ва амфибия-
лар заҳарлари таркиби юзлаб биоло-
гик фаол компонентлардан, жумладан 
ферментлар, пептидлар, оқсиллар ва 

паст молекулали бирикмалардан таш-
кил топган бўлиб, улар турли физио-
логик нишонларга таъсир кўрсатади. 
Улар фармацевтика ва биотехнология 
соҳаларида янги дори воситалари учун 
истиқболли манба сифатида эътироф 
этилмоқда [2].

Амфибиялар, айниқса бақалар тери 
секретлари ташқи муҳитнинг турли 
салбий омилларига мослашиш нати-
жасида шаклланган ўзига хос ҳимоя 
тизими ҳисобланади. Улар таркиби-
да антимикроб, иммуномодулятор ва 
антиоксидант хусусиятларга эга бўл-
ган кўплаб пептидлар мавжудлиги 
аниқланган. Амфибиялардан ажратил-
ган антиоксидант пептидлар янги та-
биий антиоксидантлар сифатида катта 
илмий қизиқиш уйғотмоқда [3].

Илон заҳарлари ҳам биологик фаол-
лиги жиҳатидан жуда мураккаб табиий 
тизим ҳисобланади. Илон заҳарининг 
айрим компонентлари антиоксидант 
таъсир ҳам намоён қилиши мумкин-
лиги кўрсатилган. Бу эса заҳар тарки-
бидаги турли молекулаларнинг биоло-
гик таъсири бир-биридан кескин фарқ 
қилиши мумкинлигини кўрсатади [2].

Антиоксидант фаолликни баҳо-
лашда турли in vitro усуллардан фой-
даланилади. Улар ичида 2,2-дифе-
нил-1-пикрилгидразил (DPPH) радика-
лини сўндириш усули эркин радикал-
ларни нейтраллаш қобилиятини тез ва 
ишончли баҳолаш имконини беради. 
Липид пероксидланишини ингибир-
лаш усули эса биологик мембраналар-
ни оксидловчи шикастланишдан муҳо-
фаза қилиш потенциалини аниқлашга 
хизмат қилади. Ушбу икки усулни бир-
галикда қўллаш текширилаётган объ-
ектларнинг антиоксидант хусусият-
ларини комплекс баҳолаш имконини 

беради ва уларнинг эҳтимолий биоло-
гик аҳамияти ҳақида кенгроқ тасаввур 
ҳосил қилишга ёрдам беради [4].

Ишнинг мақсади. Тадқиқотнинг 
мақсади бақа (Bufo viridis), кобра 
(Naja oxiana), чархилон (Echis carinatus 
multisquamatus) ва кўлвор илон (Vipera 
lebetina turanica) заҳарларининг анти-
оксидант фаоллигини DPPH радикали-
ни сўндириш ҳамда каламуш жигари 
липосомаларида липид пероксидлани-
шини ингибирлаш усуллари ёрдамида 
қиёсий баҳолашдан иборат.

Материаллар ва методлар.
Заҳарларнинг антиоксидант фа-

оллигини аниқлаш. Заҳарларнинг 
эркин радикалларни сўндириш қоби-
лияти, ДФПГ радикалини сўндириш 
таҳлили [5] орқали аниқланди. Мод-
даларнинг водород атомини бериш 
қобилияти 2,2-дифенил-1-пикрилги-
дразил (ДФПГ) нинг MeOH эритмаси-
нинг рангсизланиши билан аниқлан-
ди. ДФПГ MeOH эритмасида бинафша 
ранг ҳосил қилади ва антиоксидант-
лар мавжудлигида сариқ рангга ўтади. 
MeOHда 0,1 мМ ДФПГ эритмаси тайёр-
ланди ва 120 мкл бу эритма 2 мг/мл 80 
мкл захар эритмаси билан аралашти-
рилди. Реакцион муҳит яхшилаб ара-
лаштирилди ва қоронғи жойда хона 
ҳароратида 30 дақиқага қолдирилди. 
Aралашманинг абсорбцияси УБ 517 нм 
да ўлчанди. Мусбат назорат сифатида 
витамин С ишлатилди. ДФПГ радика-
лини сўндириш фаоллиги (%) қуйида-
ги тенглама билан ҳисобланди:

ДФПГ радикалларини сўндириш 
фаоллиги (%) = [(A0 - A1) / A0] × 100 (1)

бу ерда A0 – бланкнинг оптик ютилиш 
қиймати ва A1 – намуналарнинг оптик 
ютилиш қиймати.

Липид пероксидланишининг ин-
гибирлашини аниқлаш. Ушбу тажри-
ба [6] усулига мувофиқ бажарилди. 
Ушбу тадқиқотда каламушдан липид 
пероксидланишини ингибирлаш таҳ-
лили учун ҳайвон модели сифатида 
фойдаланилди. Кесилган каламуш жи-
гари буферда гомогенлаштирилди ва 
кейин липосома олиш учун центрифу-
гада чўктирилди. Жигарнинг 10% го-
могенатини тайёрлаш учун кесилган 
каламуш жигари (оғирлиги ~ 150 г) 
музли совуқ фосфатли буферда (50 мм, 
рН 7,4) гомогенизатор ёрдамида май-
даланди. Гомогенат 4 оC да 15 дақиқа 
давомида 12000 айланиш/тезликда 
центрифугалаб чўктирилди. Суперна-
тант in vitro липид пероксидланиши-
ни таҳлил қилиш учун липосома си-
фатида ишлатилди. Гомогенизация ва 
фильтрлаш жараёни музли совуқ ша-
роитда амалга оширилди. 0,5 мл супер-
натант, 1 мл 0,15 М КCl ва 0,3 мл захар 
намуналари турли концентрациялар-
да (0,0001-5 мг/мл) аралаштирилди. 
Пероксидланиш 300 мкл 0,5 мМ FeCl3 
қўшилиши билан бошланди. Aралаш-
ма 37 оC да 5-30 дақиқа давомида инку-
бация қилинди ва 2 мл натрий цитрат 
эритмаси қўшилиши билан реакция 
тўхтатилди. Реакцион аралашма 90 оC 
да 60 дақиқа қиздирилди ва кейин муз 
устида совутилди ва 5 дақиқа давоми-
да 3000 айланиш/тезликда центри-
фугалаб чўктирилди. Супернатантлар 
олиниб, уларнинг пушти рангли ком-
плекснинг интенсивлиги УБ 532 нм 
да ўлчанди. Назорат тажрибаси модда 
қўшилмаган дистилланган сувда ўтка-

зилди. Фаоллик (%) (1) тенгламага му-
вофиқ ҳисобланди.

Олинган натижалар ва уларнинг  
мухокамаси

Антиоксидант фаолликка скри-
нинг қилиш. Aнтиоксидантларнинг 
ДФПГ га таъсири уларнинг водород 
бериш қобилиятига боғлиқ деб ҳи-
собланади. Радикалларни тозалаш 
фаолияти турли касалликларда, шу 
жумладан саратон касаллигида эркин 
радикалларнинг зарарли ролини ол-
дини олиш учун жуда муҳимдир. ДФПГ 
эркин радикалларини тозалаш анти-
оксидант фаолликни текшириш учун 
қабул қилинган механизмлардан би-
ридир. ДФПГ таҳлилида бинафша ран-
гли ДФПГ эритмаси концентрацияга 
боғлиқ ҳолда захар қўшилиши билан 
сариқ рангли маҳсулот, ДФПГ га айла-
нади.

Шу туфайли навбатдаги тадқиқот-
ларда бақа, кобра, эфа ва гюрза заҳар-
ларининг ДФПГ радикалларини сўн-
дириш хоссалари ўрганилди. Олинган 
натижалар қуйидаги 1-расмда кўрса-
тилган.

Олинган натижаларга кўра, бақа 
заҳари реакциянинг аввалида ДФПГ 
радикалларини сўндириш фаоллиги 
энг юқори бўлгани ҳолда, вақт ўтиши 
билан унинг фаоллиги пасайиб бориб, 
30-дақиқага етганда 37% ни ташкил 
қилди. Чархилон заҳари эса аксинча, 
дастлаб унча юқори бўлмаган фаол-
лик намоён қилиб, 30-дақиқада бошқа 
заҳарлар билан таққосланганда энг 
юқори фаолликни намоён қилди.

1-расм. Заҳарларнинг ДФПГ радикалларини вақтга боғлиқ  
ҳолда сўндириш фаоллиги.

Липид пероксидланишининг ингибирланиши. In vitro липид пероксидла-
ниш каламуш жигарида темир иони ва калий хлорид билан Фентон реакцияси 
орқали ОH· радикалини ҳосил қилиш орқали қўзғатилди. Липид пероксидла-
нишни ингибирлаш ҳоссаси турли концентрацияларда (0,001; 0,01; 0,1; 1 мг/мл) 
ва турли вақт оралиғида (5, 10, 15 ва 30 дақиқа) бақа, кўлвор илон, чархилон ва 
кобра заҳарлари учун ўрганилди. Олинган натижалар 2А-Г расмларда кўрсатил-
ган.

А) Б)

В) Г)

2-расм. Бақа, кўлвор илон, чархилон ва кобра заҳарларининг турли 
концентрацияларда (0,001-1 мг/мл) липид пероксидланишни вақтга 

боғлиқ ҳолда (5-30 дақиқа) ингибирлаш фаоллиги.

Бақа заҳари барча концентрация-
ларда 5-дақиқада бир хил қийматни 
намоён қилиб, 15-дақиқагача камайиб 
борди ва концентрацияларга мос ра-
вишда синхрон қийматларни кўрсат-
ди. Реакция охирида эса фаоллик бир 
оз ортиб, 1 мг/мл концентрация учун 
50% ни ташкил қилди (2А-расм).

Кўлвор илон захрининг 0,001; 0,01; 
0,1; 1 мг/мл концентрациялардаги фа-
олликлари реакциянинг бошланғич 
нуқтасида мос равишда 5, 25, 53 ва 80% 
ни ташкил этиб, рекция охирида фаол-
лик бир оз пасайганини кўриш мумкин 
(2Б-расм).

Чархилон заҳари 0,001 мг/мл кон-
центрацияда 0 дан кичик қийматлар-
ни намоён қилди. 30-дақиқада 0,01 ва 
0,1 мг/мл концентрацияларда липид 
пероксидланишнинг ингибирлаш фа-
оллиги тенглашиб қолди (⁓20%). 1 мг/
мл концентрацияда эса фаоллик 70% 
га етганини кўриш мумкин (2В-расм).

5-расмдан кўринишича, кобра заҳа-
ри мос концентрацияларда бошқа 
заҳарларга нисбатан юқори фаоллик-
ни намоён қилди (2Г-рам). Олинган 
натижалар илон ва бақа заҳарлари 
таркибида эркин радикалларни ней-
траллаш ҳамда липид пероксидлани-
шини чеклаш қобилиятига эга биоло-
гик фаол компонентлар мавжудлигини 
кўрсатади.

Олинган натижалар бақа ва уч тур 
илон заҳари антиоксидант фаоллик-
ка эга эканлигини кўрсатди. Бироқ 
уларнинг самарадорлиги қўлланилган 
баҳолаш усулига боғлиқ равишда фарқ 
қилди. Бу эса турли заҳарлар тарки-
бидаги биологик фаол компонентлар-
нинг таъсир механизми бир хил эмас-
лигини кўрсатади. Илон ва бақа заҳар-
лари юзлаб ферментлар, пептидлар ва 

бошқа биологик фаол молекулалар-
нинг мураккаб аралашмасидир [7]. Шу-
нинг учун кузатилган антиоксидант 
фаоллик бирор битта компонент эмас, 
балки бир нечта молекулаларнинг ўза-
ро таъсири натижаси бўлиши мумкин.

Хулоса
Тадқиқот натижалари бақа, кобра, 

чархилон ва кўлвор илон заҳарлари 
турли даражада антиоксидант фаол-
ликка эга эканлигини кўрсатди. ДФПГ 
радикалини сўндириш таҳлилида эфа 
заҳари энг юқори фаолликни намоён 
этган бўлса, липид пероксидланиши-
ни ингибирлаш таҳлилида кобра заҳа-
ри самарадорлиги юқори эканлиги 
аниқланди. Бу турли заҳарлар тарки-
бидаги биологик фаол компонентлар 
таъсир механизми бир-биридан фарқ 
қилишини кўрсатади.

Олинган маълумотлар илон ва бақа 
заҳарлари таркибида эркин радикал-
ларни нейтраллаш ва липид перокси-
дланишини чеклаш қобилиятига эга 
бўлган биологик фаол молекулалар 
мавжудлигини кўрсатади. Келгусида 
заҳар таркибидан алоҳида биологик 
фаол компонентларни ажратиб олиш, 
уларнинг антиоксидант таъсир меха-
низмини молекуляр даражада ўрга-
ниш ҳамда in vivo шароитда биологик 
самарадорлигини баҳолаш мақсадга 
мувофиқ ҳисобланади.

Молиялаштириш. Ушбу иш Ўзбе-
кистон Фанлар академияси Биоорга-
ник кимё институтининг Макромоле-
куляр бирикмаларни қолиплаш тех-
нологияси бўйича Хитой-Ўзбекистон 
қўшма лабораториясига Ўзбекистон 
ҳукумати томонидан молиялашти-
рилган базавий грант ҳисобидан қўл-
лаб-қувватланди.

АНТИОКСИДАНТНАЯ АКТИВНОСТЬ ЯДА ЖАБЫ И НЕКОТОРЫХ ЗМЕЙ

Н.Р. Мухамедов1, О.С. Чарышникова2, А.Ш. Яшинов1, 
И.А. Нурмирзаев1, Ш.Я. Мирзаахмедов1

Аннотация. В данном исследова-
нии оценивалась антиоксидантная ак-
тивность ядов жабы (Bufo viridis), ко-
бры (Naja oxiana), эфы (Echis carinatus 
multisquamatus) и гюрзы (Vipera lebetina 
turanica) с использованием метода 
определения активности поглощения 
радикала 2,2-дифенил-1-пикрилгидра-
зила (DPPH) и метода ингибирования 
перекисного окисления липидов в липо-
сомах печени крыс. Результаты иссле-
дования показали, что все протести-
рованные яды обладают некоторой 
антиоксидантной активностью. В то 

время как яд эфы показал самую высо-
кую активность поглощения свобод-
ных радикалов методом DPPH, яд кобры 
показал высокую эффективность в ме-
тоде ингибирования перекисного окис-
ления липидов. Наблюдаемые различия 
в различных экспериментальных моде-
лях указывают на то, что механизмы 
действия биологически активных ком-
понентов ядов различны. Полученные 
результаты подтверждают наличие 
соединений с антиоксидантными свой-
ствами в ядах змей и жабы и указы-
вают на необходимость дальнейшего 

изучения их как источника природных 
биологически активных веществ.

Ключевые слова: антиоксидант-
ная активность, DPPH, перекисное 

окисление липидов, змеиный яд, жа-
бый яд, Naja oxiana, Echis carinatus 
multisquamatus, Vipera lebetina turanica, 
Bufo viridis.

ANTIOXIDANT ACTIVITY OF TOAD AND SOME SNAKES VENOM

N.R. Mukhamedov1, O.S. Charyshnikova2, A.Sh. Yashinov1, 
 I.A. Nurmirzaev1, Sh.Ya. Mirzaakhmedov1

1Institute of Bioorganic Chemistry, Academy of Sciences of the Republic of Uzbekistan, 

Abstract. This study assessed the anti-
oxidant activity of toad (Bufo viridis), cobra 
(Naja oxiana), viper (Echis carinatus mul-
tisquamatus), and blunt-nosed viper (Vi-
pera lebetina turanica) venoms using the 
2,2-diphenyl-1-picrylhydrazyl (DPPH) rad-
ical scavenging activity assay and the rat 
liver liposome lipid peroxidation inhibition 
assay. The results showed that all tested 
venoms possessed some antioxidant activi-
ty. While viper venom exhibited the highest 
free radical scavenging activity using the 
DPPH assay, cobra venom demonstrated 
high efficacy using the lipid peroxidation 

inhibition assay. The observed differences 
in the various experimental models indi-
cate that the mechanisms of action of the 
biologically active components of the ven-
oms differ. The results confirm the presence 
of compounds with antioxidant properties 
in snake and toad venoms and highlight the 
need for further study as a source of natu-
ral biologically active substances.

Key words: antioxidant activity, DPPH, 
lipid peroxidation, snake venom, toad ven-
om, Naja oxiana, Echis carinatus multis-
quamatus, Vipera lebetina turanica, Bufo 
viridis. 


